Նախագիծ
ԱՐՁԱՆԱԳՐՈՒԹՅՈՒՆ
Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ի համաձայնագրում փոփոխություններ կատարելու մասին
Հայաստանի Հանրապետության կառավարությունը և Ռուսաստանի Դաշնության կառավարությունը, այսուհետ՝ Կողմեր, 

Նպաստելով Հայ-ռուսական հարաբերությունների հետագա ամրապնդմանը,
հաշվի առնելով Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ի Համաձայնագիրը (այսուհետ՝ Համաձայնագիր)
համաձայնեցին հետևյալի մասին.
Հոդված 1
Համաձայնագրի 5-րդ հոդվածը լրացնել 5-րդ կետով հետևյալ բովանդակությամբ.

«5. Սույն Համաձայնագրի 1-ին հոդվածի 2-րդ կետի 1-ին և 3-րդ ենթակետերում նշված և Ռուսաստանի Դաշնությունից Հայաստանի Հանրապետություն արտահանվող ապրանքների հայտարարագրումը իրականացվում է առանց Ռուսաստանի Դաշնության օրենսդրությամբ սահմանված ժամանակավոր պարբերական մաքսային հայտարարագրման կիրառման: 

Համաձայնագրի 1-ին հոդվածի 2-րդ կետի 1-ին և 3-րդ ենթակետերում նշված ապրանքների համար Ժամանակավոր մաքսային հայտարարագրերը, որոնք տրվել են 2019թ. ինդիկատիվ հաշվեկշռներին և արձանագրությանը համապատասխան, որոնցով Ռուսաստանի Դաշնությունից Հայաստանի Հանրապետություն փաստացի արտահանում չի իրականացվել, համարվում են չտրված:»:
Հոդված 2
Սույն Արձանագրությունը ժամանակավորապես կկիրառվի Ռուսական Կողմից Հայկական Կողմի՝ դրա ուժի մեջ մտնելու համար անհրաժեշտ ներպետական ընթացակարգերի կատարման մասին գրավոր ծանուցումը ստանալու ամսաթվից 15 օրը լրանալուց հետո և ուժի մեջ կմտնի Հայկական Կողմից Ռուսական Կողմի՝ սույն Արձանագրության ուժի մեջ մտնելու համար անհրաժեշտ ներպետական ընթացակարգերի կատարման մասին պատասխան գրավոր ծանուցումը ստանալու ամսաթվից:
Կատարված է ________________ քաղաքում 2019 թվականի  ______________ «____»-ին, երկու օրինակից, յուրաքանչյուրը հայերենով և ռուսերենով, ընդ որում երկու տեքստերն էլ հավասարազոր են:
	Հայաստանի Հանրապետության կառավարության անունից 
	Ռուսաստանի Դաշնության
կառավարության անունից



